
Maani/

8§ 37 naapertorlugu apeqgqummut nr. 140-mut akissut

Inatsisartut suleriaasianni § 37, imm. 1 naapertorlugu raajarniarnerup aqunneqar-
neranut tunngatillugu Naalakkersuisunut apegqutegarsimavutit. Apeqqut uanga
suliassaqarfigisannit akinegartussanngorlugu innersuunnegarpog.

Apeqqut 1

Avataasiorluni raajartassanik ataasiakkaatut pigisagalersimaneq inuiagatigiinnut
tamakkiisumik sutigut sunniutegarnerluppa aammalu sunniutigissaarpa.

AKISSUT 1:

Raajanut pisassiissutit nammineq pigisat tuniniarnegarsinnaammata iluaqutis-
sartagarpog. Tunisisinnaanerullu kingunerivaa aalisarnermi pissusissamisoor-
tumik aaqgissuussaanikkut naleqqussarsinnaasogalermat.  Tamatumunngalu
pissutaavoq aalisartut aalisarluarsinnaanngitsut pisassaraluatik aalisarluarsin-
naanerusunut tunisinnaalersimammatigik. Taamatuttaaq aalisartut ukioq
naallugu pisassiissutinik naammattunik peganngitsut ataatsimuulernissaannut
periarfissagarpoq, taamaalillutillu aalisarluarsinnaanerunertik angusinnaallugu.

Raajanut pisassiissutit aalisarluarsinnaanerusunit aalisarnegarnerat inuiagatigiit
aningaasagarnerannut iluaqutaasorujussuuvog. Taamaalilluni raajarniarnermi
ataatsimut aningaasartuutiginegartut millisinnegassapput, tamatumalu kingune-
rissallugu raajarniarnermi sinneqartoorutit annertunerpaat pissarsiarinegarnerat.
Raajarniarnermi sinnegartoornerusogarpat inuiagatigiit pisuussutit agqutigalugit
pissarsiagarnerussapput.

Pisassiissutinik nammineq pigisanik tuniniarnegarsinnaasunik tunniussisarnermi
ajoqutaanerpaajuvoq pisassiissutit aalisartunut ikittuinnarnut tunniunnegar-
tarmata. Naalakkersuisunit kissaatiginegarpoq pisassiissutinik piginnittuuneq -
aamma raajarniarnermi - aalisartunut arlalinnut siammarsinnaanissaat.

GOVERNMENT OF GREENLAND By,

Ullog: 24-05-2017
Suliap normua: 2017-11386
Allagaatini nr. 5433303

Postboks

269

3900 Nuuk

Ogarasuaat (+299) 34 50 00
Fax (+299) 34 63 55

E-mail: apn@nanoq.gl
www.naalakkersuisut.gl



Apeqqut 2

Raajartassaatillit pisassamik pisarisinnaanngisamik ilaat aalisartogamminnut
tuneqgittarpaat ukiumut tamanna aningaasanngorlugu ganoq annertutigisumik
piginnittunit iluanaarutiginegartarpa?

AKISSUT 2:

Pisassiissutit tuniniarneranni Naalakkersuisut taamaallaat pisassat annertus-
susiinut paasitinneqgartarput, aalisartullu akunnerminni ganoqg akinut isumagati-
giissutegarnersut pinnagit. Taamaammat aalisartut aalisartunut allanut pisassa-
minnik tunisinerisigut ukiumut ganog iluanaaruteqartarnersut ogqaatigiumi-

naappog.
Apeqqut 3:

Pitsaasuua raajartassat pisarisinnaanngisat inuiaqgatigiit akornanneersunut
nunatsinnilu najugagartunut tuninegaqgqittarneri?

AKISSUT 3:

Ataatsimut isigalugu raajarniarnermi pisassiissutiginegartut tuniniarnegarsin-
naammata  iluaqutaasorujussuuvoq, tamannami  aqqutigalugu  TAC-i
tamakkerlugu aalisarneqgarsinnaalersarmat. Taamaattoq raajarniat raajarnianik

allanik niuegategarsinnaanerat kisimi matumani pinegarpog, matumanilu
inuiagatigiit innuttaasullu pinegarnatik.

Apeqqut 4

Raajartassanik  pisarisinnaanngisanik  pisisitsisarnerit  akitsuusiisarnissat
naalakkersuisunit orniginartinnegarpa?

AKISSUT 4:

Raajanut pisassiissutit tamakkerlugit pisarisarpavut, taamaalillunilu raajat

tamakkerlugit aalisarneqartarlutik.  Naalakkersuisulli massakkut aalisarneq
tamakkerlugu pisuussutinit iluanaarutit pillugit inatsisissamik suliagarput.

Apeqqut 5

Raajartassat pisarisinnaanngisat tuninerini akinik aalajangersaasogarnissaa
Naalakkersuisunit pisariagarsorinegarpa?

AKISSUT 5&:

Kalaallit raajarniarnerat pisassiissutinik nammineq pigisanik tuniniarnegarsin-
naasunik atuilersimanikkut annertogisumik iluaqusernegarsimavog. Tamannami
aqqutigalugu aalisarneq sunniutegarnerulersimavoq, ullumikkullu nunatta karsia
raajanut akitsuutit, akileraarutit A-t aamma ingerlatseqatigiiffiit akileraarutaat

aqqutigalugit ukiumut annertogisumik pissarsisarpog. Periuse-rinegartup
iluatsilluarneranut ilaatigut killeganngitsumik niuersinnaanermut periarfissat
pissutaapput.

Akinik aalajangersaasoqartuuppat pisassiissutit ilaannik piginnittut akikinneru-
sumik tuniniaanissaannik pinngitsaalinegarsinnaapput. Tamannalu niuernerit
ikinnerulernerannik kinguneqariaannaavoq, pisassiissutigineqgartullu annersaat
pisassiissutinik piginnittunit aalisarnegarlutik. Taamaammat Naalakkersuisut
isumagarput pisassiissutinut tuniniarnegartussanut akinik aalajangersaanissaq
tulluartuussanngitsoq, tassami tuniniaasinnaaneq annikillisinnegassaag, inuiaga-
tigiinnullu aningaasagarnikkut kingunegarnerlulluni.

